
1. Meta Ħadt l-Aħbar tat-Tluq* 
 

 

Kienet sabiħa l-belt, 

in-nies minn tagħna, 

ħelwin it-toroq, 

u l-ikel mill-aħjar; 

iżda qaluli nitlaq 

u kelli nitlaq 

bil-ferrovija 

li mkien ma tieqaf sa ma tasal 

ġo pajjiż ġdid … 

Forsi f’dan il-pajjiż 

jien nara 

lil ommi u lil missieri 

u ’l Alla tiegħi. 

 

 

 

Bristol, 14.7.80 

 

* Meta fl-isptar tawni l-aħbar li kien għad fadalli biss tliet snin ħajja  

mħabba l-marda li kixfu fuqi. 

 

 

 

 

 

 

 

 


